
ISSIQ VA CHANGLI IQLIM SHAROITIDA ISHLATILAYOTGAN YUTONG 

AVTOBUSLARINING TEXNIK HOLATINI O’ZGARISHI 

 
Kadirshaev Turgunbay, Ashuraliyev Eldorjon Shamsiddin o‘g‘li 

Toshkent davlat transport universiteti, O‘zbekiston, Toshkent 

 

Annotatsiya: O‘zbekiston Respublikasi prezidentining 2018 yil 5 martda qabul qilingan “O‘zbekiston 
Respublikasi fuqarolarining vaqtinchalik mehnat faoliyatini amalga oshirish uchun respublika tashqarisiga 

transportda chiqish vaqtida xavfsizligini ta'minlash chora-tadbirlari to‘g‘risida”gi qarori ijrosini ta'minlash 

maqsadida “Uzavtotrans Service” mas'uliyati cheklangan jamiyati Xitoyda ishlab chiqarilgan 100 dona 

yumshoq o‘rinli “YUTONG” avtobusini xarid qildi va ular Toshkent shahar 7-avtobus saroyi hududiga 
joylashtirildi. “O‘zavtotrans servis” ixtisoslashtirilgan kompaniyasi O‘zbekiston avtomobil transporti agentligi 

(hozirgi Transport vazirligi) 51 foizga teng va Milliy bankning (O‘zmilliybank) 49 foizlik ulushi bo‘lgan holda 

tashkil etildi. 
Kalit so’zlar: “Uzavtotrans Service”, “YUTONG” avtobuslari, Toshkent, avtobuslar 

 

CHANGE IN THE TECHNICAL CONDITION OF YUTON BUSES OPERATING IN HOT 

AND DUSTY CLIMATE CONDITIONS 

 
Kadirshaev Turgunbay, Ashuraliyev Eldorjon Shamsiddin ogli 

Tashkent state transport university, Uzbekistan, Tashkent 
 

Abstract: In order to ensure the implementation of the decision of the President of the Republic of Uzbekistan 

on March 5, 2018 "On measures to ensure the safety of citizens of the Republic of Uzbekistan when traveling 

outside the republic for temporary work" "Uzavtotrans Service" limited liability company purchased 100 units 
of "YUTONG" soft-seat buses made in China and they were placed in the territory of the 7th bus palace of 

Tashkent city. The specialized company "Uzavtotrans servis" was established with a 51% share of the 

Automobile Transport Agency of Uzbekistan (now the Ministry of Transport) and a 49% share of the National 
Bank (Uzmilliybank). 

Kundan - kunga rivojlanib borayotgan “Yutong” kompaniyasining avtobuslari mamlakatimizda 

shaharlararo va xalqaro yolovchi tashish jarayonida faol foydalanilmoqda. O‘zA’ning yozishicha, 

bular - “Toshkent – Guliston – Yangiyer”, “Toshkent – Samarqand”, “Toshkent - Navoiy – Buxoro”, 

“Toshkent – Termiz”, “Toshkent – Zomin”, “Toshkent – Gagarin”, “Toshkent – Denov”, “Toshkent – 

Qorako‘l”.  

Bulardan tashqari “Toshkent – Turkiston”, “Toshkent- Olmaota”, “Toshkent- Ushkunur”, “Chirchiq- 

Ushkunur” yo‘nalishlarida xalqaro qatnovlar ham boshlangan. 

 “Uzavtotrans Service” korxonasining “YUTONG” avtobuslari qo‘yilgan mahalliy qatnovlar har 

kuni “Toshkent” avtovokzalidan amalga oshiriladi. Avtobuslar zamonaviy bo‘lib, ularda yo‘lovchilar 

uchun barcha qulayliklar mujassam. Konditsioner, iqlim nazorati, multimedia tizimi shular jumlasidan. 

Bu jarayonda xavfsizlik masalalariga alohida e'tibor qaratilgan bo‘lib, yo‘nalishga jo‘naydigan har bir 

avtobus texnik ko‘rikdan, haydovchilar esa tibbiy ko‘rikdan o‘tkaziladi. Avtobuslarning sanitar holati 

muntazam nazorat ostida bo‘lib, qatnov jarayoni GPS tizimi orqali onlayn nazorat etiladi. 

Adabiyotlardan ma’lumki - juda issiq va changli iqlim ekspluatatsiyadagi avtobuslarning agregat 

va birikmalari detallarini yeyilish jarayonini tezlashtiradi. Shu bois yedirilish  mahsulotlari bilan 

boyigan chiqindi gazlari tarkibidagi zaharli moddalar miqdori ortadi, va atrof-muhitning zaharlanishi 

ortadi. Birikma va detallarning resurslari esa, kamayaboshlaydi. Atrof-muxitga chiqarilayotgan zararli 

maxsulotlarni 40 foizi avtomobil transporti zimmasiga to’g’ri keladi. Avtotransport vositalarining 

ta’minot yoki o’t oldirish tizimining nosozligi chiqarilayotgan  chiqindi gazlar tarkibidagi zaharli 

gazlar miqdorining  2-7 baravar ohishiga olib keladi. Eski va nosoz avtomobillardan foydalanish, o’z 

navbatida , ruhsat etilgan shovqin balandligini 15-20 foizga oshiradi. Va nihoyat, nosoz avtomobuslar 

yo’l- transport hodisalari sodir bo’lishini ko’paytiradi, bu bilan insonlarga tan jarohati yetkazish va 

tabiatga zarar keltirish hollari ko’payadi. Shu boisdan Yutong avtobuslariga  texnik xizmat ko’rsatish 

ishlarini optimal muddatlarda va hajmda rejalashtirish dolzarb hisoblanadi. 

Ushbu avtobuslar uchun texnik servis tizimini qanchalik samaradorligini tekshirib ko'rish hamda 

bu jarayonni tub manosini anglash maqsadida kuzatuv ishlari olib borildi. Maqsadga erishish uchun 

quyidagi masalalar qo’yildi: 

-avtobus saroylari qay darajadagi texnik servis tizimini ko'rsatayotganligini o'rganish; 

-texnik servis davomida bajariladigan ishlar ketma – ketligi, muddati, hajmi kabi ko’rsatkichlarni 

o’rganish va tahlil etish; 

-texnik servis tizimidagi mavjud muammolarni o'rganish; 

 -eksperimental tadqiqotlarni o'tkazish; 

-tadqiqot natijalari bo'yicha iqtisodiy samaradorligi hisoblash; 

-tavsiya va takliflar berish. 

Bunda respublikamizning juda issiq va qumli-changli iqlimini tasiriga e’tibor qaratildi. 

Aniqlangan ma’lumotlarga ko’ra Yutong avtobuslarini yurish qismida, asosan purjina, rezina, 

amartizatorlarning buzilishi sodir bo’lmoqda. Bunga asosiy sabab yutong avtobuslarining oldi ko’prik 

qismida amartizatorlar soni 2 ta va orqa ko’prik qismida esa 4 ta . Bu avtobuslar viloyatlar aro qatnovda 

bo’lgani uchun yo’lning sharoiti yaxshi bo’lmaganligi sababli oldi ko’prik amartizatorlari 4 ta bo’lsa 

maqsadga mu’ofiq bo’lar edi . 

Shkveren podshipniklarining yeyilishi g’ildirak shinasini yeyilishiga olib kelgan xollar kuzatildi.  

Uchinchi navbatdagi zaif bo’gin – bu uzatmalar qutisidir. Shesternyalarni yeyilishi ovoz chiqish bilan 

o’zini namoyon etadi. Buzilishlar nosoz detallarni almashtirish yoli bilan tiklanmoqda. 

Dastlabki kuzatuvlar natijalarini tahlili asosida quyidagilar taklif etiladi: 

- avtobuslarining amartizator qismiga texnik xizmat ko’rsatish vaqtini 20 foizga qisqartirish; 

- O’zbekistondagi ob havo iqlimi issiq-quruq  va chang bo’lganligi tufayli havo  filtrini almashtirish 

muddatini 30 foizga kamaytirish; 

- uzatmalar qutisini har 3500 km da vibroakustik diagnostikadan o’tkazish. 

